ཤུལ་ལུ་ལུས་མི་ཚུ་གིས་ ཤི་མིའི་དོན་ལུ་ དགེ་རྩ་བསྒྲུབ་དགོཔ།

ལས་མཁན་གྱིས།	ཁྱོད་ འཇིག་རྟེན་མི་ཡུལ་ལས་ ཚེ་འཕོས་ཏེ། ནཱ་ དམྱལ་བའི་གཡུས་ལུ་ ལྷོད་ཚར་ཡི། རྟིང་བདའ་སྟེ། དགེ་བའི་ལཱ་ སྒྲུབ་མི་ཡོད་ག? ག་བཟུམ་ར་ཡོདཔ་སྨོ? སྦ་གསང་མེད་པར་ ནཱ་ལུ་ཞུ་ད། 

ཟེར་ བཞག་ནུག།

དེ་སྦེ་ སྡུག་བསྔལ་གྱི་ངང་ལུ་ སྡོད་སྡོད་པ་ར། ཉམ་ཆུང་གྱི་ རྟིང་ལས་ཡོད་མི་ མ་སྨད་གཉིས་ཀྱིས། དུས་རྟག་བུ་གནའ་བུ་ “ང་བཅས་ཀྱི་ གྱོངས་མི་འདི་ ག་ཏེ་ལས་ཕར་ འཁྱམས་ཏེ་ཡོད་ག་? སྨོ་” ཟེར། ཤི་ཀི་ལེབ་ཅིག་ལས་་མ་ཐོབ་རུང་ མར་ཉོ། མཆོད་མེ་ཕུལ། ཁ་ཤ་ལྟོ་རས་གང་ལས་ མ་ཐོབ་རུང་ དར་ཕྱར།་ དྲོ་པ་ཕྱི་རུ་ བསང་གསུར་མ་ཆདཔ་འབད་ བཏང་། སེམས་ཅན་ དཀའཝ་སྤྱད་མི་ཡོད་རིགས་ལུ་ ཕན་ཐོགས་བཅུག། ཟེར། བྱམས་སྙིང་རྗེ་ཚད་མེདཔ་བསྐྱེད་དེ་ སྨོན་ལམ་དང་སྐྱབས་འགྲོ། མ་ཎི་ཚུ་རྒྱུན་མ་ཆདཔ་འབད་ བགྱངས་ཏེ་ སྡོད་དོ་ཡོདཔ་ལས། དུས་ཡུན་མ་རིངམ་ཅིག་ལས་ བང་རིམ་ཐོག་ དགུ་པ་ལས་ཡ་ར་ ཐོན་སོ་ནུག།

དེ་གིས་འབད། དམྱལ་བའི་གཡུས་ལུ་ ཡོད་མི་འདིནི་ རྟིང་བདའ་སྟེ་ དགེ་བའི་ལཱ་འབད་དེ་ བདག་འཛིན་འབད་མི་ཅིག་ མེད་ནི་དེ་གིས། བང་རིམ་ ཐོག་དགུ་ལས་མར་མར་ བབས་ཏེ་ བང་རིམ་ཐོག་དང་པ་ལས་མ་ར་ བུད་སོ་ནུག།

